
ABSTRAK

Kemahiran menvisualisasi ruang merupakan kemahiran yang diperlukan bagi
menjamin kecemerlangan dalam bidang pendidikan teknikal. Walaupun banyak
kajian telah dilakukan terhadap kemahiran ini, namun tiada literatur yang ditemui
yang memberikan data empirikal mengenainya yang melibatkan pelajar teknikal
pendidikan khas. Tujuan kajian ini adalah untuk mengenalpasti tahap kemahiran
menvisualisasi ruang dalam kalangan pelajar teknikal pendidikan khas cacat
pendengaran serta hubungan antara kemahiran ini dengan pencapaian akademik
pelajar. Seratus tiga puluh lima pelajar teknikal cacat pendengaran dan 135 orang
pelajar teknikal normal daripada tiga buah politeknik Kementerian Pendidikan
Tinggi Malaysia (KPTM) telah dipilih sebagai sampel kajian. Dua alat mengumpul
data telah digunakan iaitu soal-selidik untuk mengumpul data demografi dan Purdue
Spatial Visualization Ability Test untuk mengukur kemahiran menvisualisasi ruang.
Dapatan kajian menunjukkan bahawa kemahiran menvisualisasi ruang pelajar
teknikal cacat pendengaran adalah pada tahap sangat rendah; lebih rendah daripada
pelajar normal teknikal. Dapatan juga menunjukkan tiada terdapat hubungan antara
kemahiran menvisualisasi ruang dengan pencapaian akademik pelajar.
Kesimpulannya, pelajar teknikal cacat pendengaran mempunyai tahap kemahiran
menvisualisasi ruang yang sangat rendah dan kemahiran menvisualisasi ruang tidak

mempunyai hubungan dengan pencapaian akademik pelajar.

ABSTRACT

Spatial visualization ability is an ability that is required for ensuring success
in technical education. Although a large number of studies have been conducted on
this ability, no literature could be found that provides empirical data on it concerning
technical students with special needs. The purpose of this study was to determine the
spatial visualization ability of hearing-impaired technical students as well as its
relationship with academic performance. One hundred thirty five hearing impaired
technical students and 135 normal technical students from three polytechnics under
the Ministry of Higher Education Malaysia (MoHEM) were chosen as the sample for
the study. Two data gathering tools were used namely a questionnaire for gathering
demographic data and the Purdue Spatial Visualization Ability Test for measuring
spatial visualization ability. The results showed that the hearing-impaired students
have very low spatial visualization ability; lower than that of normal technical
students. It was also found that there was no association between spatial
visualization ability and academic achievement among indicated in the hearing-
impaired students. As a conclusion, hearing-impaired technical students have low
spatial visualization ability and their spatial visualization ability is not associated

with their academic achievements.

BAB1

PENDAHULUAN

1.1 Pengenalan

Pendidikan sebagai satu institusi sosial memainkan peranan yang penting dalam
penyediaan tenaga kerja pakar, teknikal dan profesional (Sidin, Long, Abdullah dan
Mohamed, 2001 ). Pendidikan teknikal menyediakan kepakaran dalam bidang teknikal
di peringkat professional dan separa professional. Antara institusi pendidikan teknikal
adalah seperti politeknik KPTM, kolej komuniti, pusat giat mara, Pusat Latihan
Teknologi Tinggi (ADTEC) Jabatan Tenaga Manusia dan sebagainya. Oleh yang
demikian, penubuhan politeknik Kementerian Pengajian Tinggi Malaysia (KPTM)
merupakan satu langkah bijak dalam menghasilkan tenaga separa professional. Ini
bertepatan dengan misi rasmi politeknik iaitu dalam menghasilkan tenaga kerja separa
profesional yang berkualiti bagi menampung keperluan sektor awam dan swasta di
Malaysia. Golongan kurang upaya di negara ini juga berpotensi dalam menjadi
sebahagian daripada tenaga kerja yang dapat menyumbang dalam pembangunan negara.

Justeru itu, program kemahiran khas yang disediakan di politeknik KPTM adalah salah



satu alternatif dalam menyediakan peluang pendidikan kepada rakyat di negara ini demi

melahirkan tenaga separa mahir.

1.2 Latar Belakang Masalah

Dalam melahirkan golongan kurang upaya di Malaysia terus menjadi insan yang
lebih berpotensi, pihak kerajaan telah mewujudkan program pendidikan khas di
politeknik Kementerian Pelajaran Tinggi Malaysia. Antara politeknik yang terlibat
adalah Politeknik Ungku Omar (PUO), Politeknik Sultan Salahuddin Abdul Aziz Shah
(PSA) dan Politeknik Johor Bahru (PJB). Ketiga-tiga politeknik ini membuat
pengambilan secara serentak bagi kemasukan pertama pada Jun 2001. Namun begitu,
pengambilan ini hanyalah terhad kepada pelajar yang mengalami cacat pendengaran
sahaja. Antara kursus yang ditawarkan adalah Sijil Kemahiran Khas Politeknik dalam
Kursus Kejuruteraan Awam (Pembinaan), Sijil Kemahiran Khas Politeknik dalam
Jurusan Penyenggaraan Mekanikal, Sijil Kemahiran Khas Politeknik (Rekaan Fesyen
Dan Pakaian), Sijil Kemahiran Khas Politeknik (Grafik) dan Sijil Kemahiran Khas

Politeknik (Pengurusan Hotel Dan Katering).

1.3 Penyataan Masalah

Sijil kemahiran khas yang ditawarkan ini berkaitan dengan bidang teknikal dan
banyak melibatkan penggunaan gambarajah, simbol dan visual dalam proses pengajaran

dan pembelajaran mereka. Justeru itu, kemahiran menvisualisasi ruang merupakan salah



satu elemen yang harus ada dalam diri mereka. Kemahiran ini dapat membantu pelajar
dalam proses pembelajaran di samping membantu dalam menyelesajkan masalah
(Strong dan Smith, 2002). Kemahiran menvisualisasi ruang ini juga amat penting
sebagai penyumbang dalam kejayaan dalam pelbagai bidang khususnya dalam bidang

teknologi dan kejuruteraan ( Scribner, 2005).

Namun, tahap keupayaan pelajar pendidikan khas ini tidak diketahui kerana
terlalu sedikit kajian yang dilakukan terhadap pelajar ini. Sorotan literatur terhadap
jurnal dari Education Resource Information Centre (ERIC) mendapati bahawa terlalu
sedikit artikel mengenai kemahiran menvisualisasi ruang dalam kalangan pelajar
pendidikan khas khususnya cacat pendengaran daripada 84194 jurnal mengenai
pendidikan khas dan 387 jurnal mengenai kemahiran menvisualisasi ruang. Ini kerana
kebanyakan kajian hanya tertumpu kepada pelajar teknikal yang bukan cacat

pendengaran.

Oleh itu, adalah wajar kajian ini dijalankan bagi mengkaji tahap kemahiran
menvisualisasi ruang dalam kalangan pelajar teknikal. Kajian ini juga dijalankan bagi
mengkaji perbezaan kemahiran menvisualisasikan ruang oleh pelajar teknikal
pendidikan khas dengan pelajar normal teknikal. Selain itu, kajian ini juga adalah untuk
melihat hubungan antara jantina dan kursus pelajar teknikal dengan kemahiran
menvisualisasi ruang. Kajian ini juga adalah untuk menentukan hubungan antara tahap

kemahiran menvisualisasi ruang dengan pencapaian akademik pelajar teknikal.



1.4

1.5

Objektif Kajian:

iil.

V.

V.

Mengenalpasti tahap kemahiran menvisualisasi ruang dalam kalangan
pelajar teknikal.

Mengetahui perbezaan antara pelajar pendidikan khas dan pelajar
teknikal dari aspek kemahiran menvisualisasi ruang.

Mengetahui hubungan antara kemahiran menvisualisasi ruang dengan
jantina pelajar teknikal.

Mengetahui hubungan antara kemahiran menvisualisasi ruang antara
kursus pelajar teknikal.

Mengetahui hubungan antara kemahiran menvisualisasi ruang dengan

tahap pencapaian akademik pelajar.

Persoalan Kajian:

iil.

iv.

Apakah tahap kemahiran menvisualisasi ruang dalam kalangan pelajar
teknikal?

Adakah terdapat perbezaan kemahiran menvisualisasi ruang antara
pelajar pendidikan khas teknikal dengan pelajar teknikal?

Adakah terdapat hubungan antara kemahiran menvisualisasi ruang
dengan jantina pelajar teknikal ?

Adakah terdapat hubungan antara kemahiran menvisualisasi ruang antara
kursus pelajar teknikal?

Bagaimanakah hubungan antara tahap kemahiran menvisualisasi ruang

dengan tahap pencapaian pelajar pendidikan khas teknikal ?



1.6 Hipotesis Kajian

Empat hipotesis null dan alternatif telah dirumuskan dalam kajian ini :

Hol: Tidak wujud perbezaan yang signifikan secara statistik antara skor min kemahiran
menvisualisasi ruang pelajar pendidikan khas dan skor min kemahiran menvisualisasi

ruang pelajar normal teknikal.

Hal: Wujud perbezaan yang signifikan secara statistik antara skor min kemahiran
menvisualisasi ruang pelajar pendidikan khas dan skor min kemahiran menvisualisasi

ruang pelajar normal teknikal.

Ho2: Tidak wujud hubungan yang signifikan secara statistik antara kemahiran

menvisualisasi ruang dengan jantina pelajar teknikal.

Ha2: Wujud hubungan yang signifikan secara statistik antara kemahiran menvisualisasi

ruang dengan jantina pelajar.

Ho3: Tidak wujud hubungan yang signifikan secara statistik antara kemahiran

menvisualisasi ruang dengan kursus pelajar teknikal

Ha3: Wujud hubungan yang signifikan secara statistik antara kemahiran menvisualisasi

ruang dengan kursus pelajar teknikal

Ho4: Tidak wujud hubungan yang signifikan secara statistik antara kemahiran

menvisualisasi ruang dengan tahap pencapaian akademik pelajar.

Ha4: Wujud hubungan yang signifikan secara statistik antara kemahiran menvisualisasi

ruang dengan tahap pencapaian akademik pelajar.



1.7 Kepentingan Kajian

Tujuan kajian ini adalah untuk menentukan tahap kemahiran menvisualisasi
dalam kalangan pelajar pendidikan khas khususnya cacat pendengaran. Hasil dari kajian
ini dapat menyumbang kepada ilmu pengetahuan baru mengenai kemahiran
menvisualisasikan ruang dalam kalangan pelajar pendidikan khas pasca menengah.
Selain itu ia juga dapat meningkatkan kefahaman mengenai salah satu kepelbagaian
kecerdasan yang harus ada dalam setiap individu. Kefahaman mengenainya dapat
membantu dalam merekabentuk pengajaran dan pembelajaran yang sesuai dalam
pendidikan khas berdasarkan kemahiran menvisualisasi ruang ini. Kajian ini juga
mempunyai kepentingan terhadap politeknik iaitu dalam memberi input kepada
politeknik untuk menyediakan sesi pembelajaran berasaskan kemahiran ini untuk

melahirkan pelajar yang berpotensi.

1.8 Skop Kajian

Kajian ini melibatkan:

i Pengukuran tahap kemahiran menvisualisasi ruang menggunakan ujian
aptitud Purdue Spatial Visualization Ability Test.

ii. Tertumpu kepada pelajar pendidikan khas (cacat pendengaran) dan
pelajar normal teknikal daripada tiga politeknik KPTM sahaja.

iil. Melibatkan dua pembolehubah iaitu :
a. Pembolehubah bersandar : tahap kemahiran menvisualisasi ruang
b. Pembolehubah tidak bersandar : jantina, kursus dan pencapaian

akademik pelajar.



1.9 Batasan Kajian

Batasan kajian adalah kekangan atau limitasi yang dihadapi oleh penyelidik
semasa melaksanakan kajian. Antara kekangan dalam kajian ini adalah kekangan dari
segi masa dan faktor kewangan. Responden hanya melibatkan pelajar kurang upaya
yang mengambil kursus kemahiran khas ini. Oleh itu, kajian ini hanya melibatkan tiga

politeknik di Malaysia yang menyediakan kursus kemahiran khas 1aitu:
1. Politeknik Johor Bahru (PIB), Johor

ii. Politeknik Ungku Omar (PUO), Perak
1il. Politeknik Sultan Salahuddin Abdul Aziz Shah (PSA), Selangor

1.10 Andaian Kajian

Semua pelajar manjawab soalan yang dikemukakan dengan bersungguh-sungguh dan

tidak hanya meneka jawapan yang ada.



1.11

Definisi Konseptual dan Pengoperasian

i. Pelajar pendidikan khas

Pelajar pendidikan khas politeknik adalah pelajar yang mengalami cacat

pendengaran. Pelajar ini mengikuti kursus kemahiran khas di politeknik KPTM.

ii. Kemahiran menvisualisasi ruang

Kemahiran menvisualisasi ruang adalah satu keupayaaan dalam memutar
atau melipat objek dalam bentuk dua atau tiga dimensi dan membayangkan
konfigurasi yang berubah (Rafi, Samsudin dan Ismail, 2006). Kemahiran ini
diukur dengan menggunakan ujian kemahiran menvisualisasi ruang Purdue.
Skor yang tinggi menunjukkan tahap kemahiran menvisualisasi ruang yang
tinggi manakala skor yang rendah menunjukkan tahap kemahiran menvisualisasi

ruang yang rendah.



1.12  Kerangka Konseptual Kajian.

. Purdue Spatial
Pelajar normal Visualization Ability
teknikal Test (Oa)
Politeknik KPTM '

Soal selidik

fperbezaan kemahiran \\

menvisualisasi ruang,
antara pelajar normal

Pelajar politeknik teknikal dan pelajar

KPTM pendidikan khas
Y= (Oa -Ob)
Purdue Spatial
Pelajar teknikal Visualization Ability
pendidikan Test (Ob)
khas (cacat
pendengaran) Soal selidik

Rajah 1.1: Kerangka Konseptual Kajian

1.13  Rumusan

Kesimpulannya, bab 1 telah membincangkan mengenai hala tuju kajian ini. Bab
ini telah dimulai dengan pendahuluan kajian. Selain itu, ia juga turut membincangkan
dengan lebih mendalam mengenai latar belakang masalah dan penyataan masalah kajian
ini. Kepentingan kajian, objektif kajian, hipotesis kajian yang telah diperhalusi juga
dinyatakan dalam bab ini. Bab ini juga turut membincangkan skop kajian, batasan
kajian, andaian kajian, definisi konseptual, kerangka teoritikal kajian yang dapat

membantu penyelidik semasa melakukan kajian.

